Հավելված 

Կապան համայնքի ավագանու

2021 թվականի փետրվարի 18-ի
թիվ 10-Ա որոշման
ԿԱՊԱՆ ՀԱՄԱՅՆՔԻ 2019-2023 ԹԹ ԶԱՐԳԱՑՄԱՆ ԾՐԱԳՐԻ                              
2020 ԹՎԱԿԱՆԻՆ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ
ՀԱՇՎԵՏՎՈՒԹՅՈՒՆ
Կապան համայնքի 2019-2023թթ զարգացման ծրագրով նախատեսված աշխատանքների և ծրագրերի  ընդհանուր արժեքը կազմում է 14 334 658 573 ՀՀ դրամ, որից 5 542 661 175 ՀՀ դրամը նախատեսված էր իրականացնել 2020 թվականի ընթացքում։ 
2020 թվականին իրականացվել են 3 247 906 633 ՀՀ դրամի աշխատանքներ, այդ թվում՝ 53 842 009 ՀՀ դրամի ծրագրեր և միջոցառումներ, որոնք 2020 թվականի համար նախատեսված չեն եղել, սակայն, ելնելով անհրաժեշտությունից և խնդրի հրատապությունից, իրականացվել են 2020 թվականի ընթացքում։ Հայաստանի Հանրապետությունում կորոնավիրուսի (COVID-19) համավարակով և ռազմական դրությամբ պայմանավորված, 2020 թվականի համար նախատեսված ծրագրերի մի մասը տեղափոխվել է 2021 թվական, որոնց իրականացման համար համայնքապետարանը հիմնականում դիմել է  համայնքների սոցիալական և տնտեսական ենթակառուցվածքների զարգացմանն ուղղված սուբվենցիայի ծրագրերի։ Դեռևս չեն ավարտվել 2020 թվականի սուբվենցիայի ծրագրերը, որոնք իրականացման ենթակա աշխատանքների ծավալով նույնպես տեղափոխվել են 2021 թվական:  

2020 թվականին իրականացված (2020 թվականի դեկտեմբերի 31-ի դրությամբ փաստացի ձևակերպված)  աշխատանքներն ըստ պարտադիր խնդիրների՝
1. Գործարար միջավայրի բարելավում և ձեռնարկատիրության խթանում

Այս բաժնում նախատեսված էր 2 միջոցառում՝ «Բնապահպանական մարտահրավերների վերածումը հնարավորությունների. պլաստիկ աղբից շինարարական նյութերի ստացում» ծրագիրը և «Կապանի ՊԼԱՍՏՇԻՆ» ՀՈԱԿ-ի ստեղծումը և պահպանման ծախսը։ 

«Բնապահպանական մարտահրավերների վերածումը հնարավորությունների. պլաստիկ աղբից շինարարական նյութերի ստացում» ծրագրի գործողության ժամկետը երկարաձգվել էր մինչև 2020 թվականի փետրվար, այդ պատճառով գործողությունների մի մասը տեղափոխվել էր 2020 թվական։ 

«Բնապահպանական մարտահրավերների վերածումը հնարավորությունների. պլաստիկ աղբից շինարարական նյութերի ստացում» ծրագրի շրջանակներում ստեղծված «Կապանի ՊԼԱՍՏՇԻՆ» համայնքային ոչ առևտրային կազմակերպության պահպանման ծախսը 2020 թվականին կազմել է 20 910 400 ՀՀ դրամ:
2. Համայնքի գույքի և դրամական միջոցների կառավարում

Այս բաժնում ներառված է համայնքապետարանի աշխատակազմի պահպանությունը, ընդհանուր բնույթի այլ ծառայություններ, ինչպես նաև գյուղական բնակավայրերում վարչական շենքերի, կենցաղի տների նորոգումն ու անհրաժեշտ գույքի ձեռքբերումը։ Ընդամենը նախատեսված էին 539 233 000 ՀՀ դրամի աշխատանքներ, փաստացի իրականացվել են 376 519 683 ՀՀ դրամի աշխատանքներ։ 2020 թվականի համար չնախատեսված աշխատանքների իրականացման համար ծախսվել է 5 380 700 ՀՀ դրամ։ Այս բաժնում ներառված՝ 2020 թվականի համար նախատեսված, սակայն չիրականացված, ծրագրերի մի մասը տեղափոխվել է 2021 թվականի տարեկան աշխատանքային պլան: 2021 թվականի ՏԱՊ են տեղափոխվել նաև ՔԿԱԳ շենքի նորոգման աշխատանքները, որոնք իրականացվում են 2020 թվականի սուբվենցիայի ծրագրի շրջանակներում:  
3. Նախադպրոցական և արտադպրոցական դաստիարակություն

Այս բաժնում ներառված են համայնքային ենթակայության նախադպրոցական և արտադպրոցական ուսումնական հաստատությունների պահպանման, նորոգման և գույքի ձեռքբերման ծախսերը։ Ընդամենը նախատեսված էին 1 158 501 200 ՀՀ դրամի աշխատանքներ, իրականացվել են   766 489 632  ՀՀ դրամի աշխատանքներ։ Ընթացքի մեջ են 2020 թվականի սուբվենցիայով իրականացվող՝ թիվ 8 և Դավիթ Բեկ գյուղի ՆՈՒՀ-երի նորոգման և Վարդավանք բնակավայրում նախակրթարանի հիմնման աշխատանքները. ծրագիրը երկարաձգվել է մինչև 2021 թվականի հունիսի 30-ը: Այս բաժնի չիրականացված ծրագրերի մի մասը նույնպես տեղափոխվել է 2021 թվական: 
4. Ակտիվ մշակութային և մարզական կյանքի կազմակերպում՝ երիտասարդության ներգրավմամբ 
Իրականացվել են «Կապանի մշակույթի կենտրոն» ՀՈԱԿ-ի, «Կապանի ակումբագրադարանային միավորում» ՀՈԱԿ-ի, «Վազգեն Սարգսյանի անվան մանկական զբոսայգի» ՀՈԱԿ-ի, «Կապանի արվեստի թանգարան» ՀՈԱԿ-ի պահպանումը, մշակութային միջոցառումներ, Ձորք թաղամասի ակումբ-գրադարանի, արվեստի թանգարանի, Մշակույթի կենտրոնի նորոգումը և գույքի ձեռքբերումը՝ ընդամենը 351 451 640 ՀՀ դրամի նախապես պլանավորված աշխատանքներ: Իրականացվել են նաև 1 264 300 ՀՀ դրամի աշխատանքներ, որոնք նախապես պլանավորված չեն եղել:  Ձորք թաղամասի ակումբ-գրադարանի և արվեստի թանգարանի նորոգման աշխատանքները նույնպես երկարաձգվել են մինչև 2021 թվականի հունիսի 30-ը: Շիկահողի բնակավայրի ակումբի շենքի տանիքի նորոգման համար համայնքապետարանը դիմել է 2021 թվականի սուբվենցիայի ծրագրերին: 
Հարկ ենք համարում նշել, որ կորոնավիրուսի համավարակի սահմանափակումներով պայմանավորված մշակութային միջոցառումների մեծ մասը չի իրականացվել։ 
5. Համայնքի բնակչության սոցիալական պաշտպանություն

Այս բաժնում ներառված են բնակչությանը տրամադրված սոցիալական օգնությունները /բացառությամբ բազմազավակ ընտանիքներին/ և «Կապանի մանկական կենտրոն» ՀՈԱԿ-ի հետ կապված ծախսերը։ Նախատեսված 30 964 500 ՀՀ դրամի աշխատանքների դիմաց՝ իրականացվել են 19 634 420  ՀՀ դրամի աշխատանքներ։ 
6. Ֆիզիկական կուլտուրայի և առողջ ապրելակերպի խրախուսում

Ընդամենը իրականացվել են 2 616 300 ՀՀ դրամի աշխատանքներ, որից 1 200 000 ՀՀ դրամի աշխատանքները նախատեսված չեն եղել: Կորոնավիրուսի համավարակի սահմանափակումներով պայմանավորված մարզական միջոցառումների մեծ մասը նույնպես չի իրականացվել: 
7. Համայնքում բնակարանային շինարարության խթանում

Համայնքը պատրաստակամ է քննարկել ներդրողների և անհատների կողմից բնակարանային շինարարության կազմակերպման առաջարկությունները։ Ընթացքի մեջ են համայնքում  բազմաբնակարան շենքերի կառուցման աշխատանքները։
8. Համայնքի բնակավայրերի կառուցապատումը, բարեկարգումը և կանաչապատումը, համայնքի աղբահանության և սանիտարական մաքրումը, կոմունալ տնտեսության աշխատանքների ապահովումը, համայնքային գերեզմանատների պահպանումը և գործունեության ապահովումը
Այս բաժնում ներառված են «Կապանի կոմունալ ծառայություն» ՀՈԱԿ-ի պահպանման, աղբահանության, սանիտարական մաքրման և այլ գործառույթների արդյունավետ իրականացման ծախսերը, կոմունալ տեխնիկայի ձեռքբերումը, գերեզմանատների ցանկապատումը, վերելակների և տանիքների նորոգումը, խմելու ջրագծերի, ջրամբարների, բաժանարարների նորոգումն ու մաքրումը և համայնքի բարեկարգմանն ուղղված այլ աշխատանքները։ Ընդամենը իրականացվել են  829 350 796 ՀՀ դրամի աշխատանքներ, որից 1 908 000 ՀՀ դրամի աշխատանքները նախատեսված չեն եղել 2020 թվականի համար։ 2020 թվականի սուբվենցիայի ծրագրերի շրջանակներում իրականացվող բազմաբնակարան շենքերի տանիքների և Ագարակ ու Եղվարդ բնակավայրերի խմելու ջրագծերի նորոգման աշխատանքներն ընթացքի մեջ են և տեղափոխվել են 2021 թվական: Սևաքար բնակավայրի նոր ջրագծի կառուցման համար համայնքապետարանը դիմել է 2021 թվականի սուբվենցիայի ծրագրի: 
9. Համայնքի հասարակական տրանսպորտի աշխատանքի կազմակերպում, համայնքային ճանապարհային ենթկառուցվածքների պահպանություն և շահագործում

Այս բաժնում ներառված են կանգառների, կամուրջների, ճանապարհների, մայթերի նորոգման և բարեկարգման, ճանապարհային երթևեկության նշանների տեղադրման և գծանշման, լուսավորության ապահովման և այլ աշխատանքներ։ 2020 թվականին իրականացվել են 496 039 352 ՀՀ դրամի նախապես պլանավորված և չնախատեսված աշխատանքներ: 2020 թվականի սուբվենցիայի ծրագրով իրականացվող ներհամայնքային ճանապարհների, փողոցների, մայթերի և բակերի հիմնանորոգման ծրագիրն ընթացքի մեջ է և երկարաձգվել է մինչև 2021 թվականի հունիսի 30-ը: 
10. Աջակցություն պետական պաշտպանության իրականացմանը

Համայնքն ունի քաղպաշտպանության, զորահավաքային, աշխատանքային ռեժիմների փոխադրման և տարահանման,  աղետների և ռիսկերի կառավարման պլաններ։
11. Աղետների ռիսկերի նվազեցման և արտակարգ իրավիճակներում բնակչության պաշտպանության և քաղաքացիական պաշտպանության միջոցառումների իրականացում
Իրականացվել են շենքերում սեյսմակայունության գնահատման հետազոտությունների կատարման աշխատանքներ՝ ընդամենը 2 360 000 ՀՀ դրամ:
12. Գյուղական բնակավայր ընդգրկող համայնքերում գյուղատնտեսության զարգացման խթանում
Իրականացվել են 102 743 750 ՀՀ դրամի աշխատանքներ՝ գյուղատնտեսական տեխնիկայի ձեռքբերում, դաշտավարության զարգացմանն ուղղված ծրագրերի համաֆինանսավորում, ոռոգման ջրի ջրագծի նորոգում: Աճանան բնակավայրի ոռոգման ջրագծի կառուցման համար համայնքապետարանը դիմել է 2021 թվականի սուբվենցիայի ծրագրի:  
13. Համայնքում շրջակա միջավայրի պահպանություն

Իրականացվել են 213 880 731 ՀՀ դրամի աշխատանքներ՝ Ողջի գետի հունի մաքրում, համայնքի ծաղկազարդում, ինչպես նաև ծառերի հատում, էտում, նոր ծառատեսակներով փոխարինում, կանաչապատում։
14. Զբոսաշրջային հեռանկարներ ունեցող համայնքներում զբոսաշրջության զարգացման խթանում

Այս բաժնում նախատեսված են եղել 11 000 000 ՀՀ դրամի աշխատանքներ, որոնք չեն իրականացվել։
15. Համայնքի երիտասարդության խնդիրների լուծմանն ուղղված ծրագրերի և միջոցառումների կազմակերպում

Համաֆինանսավորվել է  ՏՏ ոլորտի զարգացմանն ուղղված ծրագիրը՝ 3 578 800 ՀՀ դրամով: Կորոնավիրուսի համավարակի սահմանափակումներով պայմանավորված այս բաժնում ներառված մյուս ծրագրերը չեն իրականացվել:
16. Համայնքում ծնելիության և բազմազավակության խթանում

Սոցիալապես անապահով ընտանիքներին տրամադրվել է 3 947 120 ՀՀ դրամի սոցիալական օգնություն։
17. Համայնքում բնակչության առողջության պահպանման և բարելավման ծրագրերի իրականացում, արդյունավետ և մատչելի բժշկական սպասարկման պայմանների ստեղծում

Արծվանիկ բնակավայրի բուժկետի նորոգման աշխատանքները ներառվել են 2021 թվականի բնապահպանական ծրագրում և համայնքապետարանը դիմել է 2021 թվականի սուբվենցիայի ծրագրի: Փոխհատուցվել են բժշկական կենտրոնի բժիշկների  վարձակալած բնակարանների վարձավճարները՝ 6 900 000 ՀՀ դրամի չափով։
18. Համայնքային հասարակական կյանքին հաշմանդամների մասնակցության խթանում 

Կառուցվել է 600 000 ՀՀ դրամի թեքահարթակներ։ 

Իրականացված աշխատանքների /նախատեսված և չնախատեսված/ ֆինանսական ամփոփաթերթը կցվում է հավելվածին։ 

Երկրում կորոնավիրուսային հիվանդությամբ (COVID-19) պայմանավորված համաճարակային իրավիճակը, ինչպես նաև 2020 թվականի սեպտեմբերի 27-ին Ադրբեջանի կողմից սանձազերծված պատերազմը խոչընդոտեցին  համայնքի հնգամյա զարգացման ծրագրում ներառված 2020 թվականի համայնքի մի շարք պարտադիր խնդիրների լուծմանն ուղղված ծրագրերի լիարժեք, ամբողջական իրականացումը։
Աշխատակազմի քարտուղար


Նելլի Շահնազարյան
